
Gekoördineerde blanke regstellende aksie d.m.v. verset ‘n dringende noodsaaklikheid

Operasie BRAVO

Na die jongste verkiesing is swart dominansie, korrupte administrasie in alle staatsinstellings en algemene ekonomiese agteruitgang ondanks die ANC se dreinering van blanke bates meer ‘n werklikheid as ooit tevore.  Verskeie organisasies wat uit nood gebore is, poog om die golf van ondergang wat oor die blankes spoel te keer maar vanweë die fragmentasie en ongekoördineerdheid van die pogings is daar nie veel hoop dat die vloed van swartbemagtiging ten koste van blankes in Suid Afrika gestuit kan word nie.  Ongelukkig is dit verder ook waar dat van dié organisasies waartoe veral Afrikaners hulle tans wend ‘n rekord van oorgawe aan die ANC opgebou het.  Van die leiers van hierdie organisasies wat deel was en tans deel is van die oorgawepolitiek bevind hulle steeds binne hierdie organisasiesisteme.  Dit is derhalwe belangrik dat ons katvoet moet loop vir hierdie persone en dat die woorde van dr. D.F. Malan nl., ‘bring bymekaar wat bymekaar hoort’, uiters relevant is want joiners en renegate sal al ons pogings tot sukses laat misluk.  

Ondanks die heersende situasie kan dit ons loon om in die stryd om herwinning van magte en regte van blankes in Suid Afrika asook die handhawing van Afrikaner kulturele waardes ‘n plan te maak.  In die ANC se sg. ‘struggle’ het hulle effektief gebruikgemaak van die woord ‘apartheid’ as ‘n wêreldwye vloekwoord teen veral die blanke Afrikaner in Suid Afrika ten einde steun vir hulle saak te werf en om blanke regering omver te werp.  Hulle het ook gebruik gemaak van slagspreuke soos ‘no education before liberation’ en ‘no normal sport in an abnormal society’ ten einde die swart jeug te ‘conscientise’ van die ‘struggle’ en hulle tot verset teen die blanke regering te dwing.  Die blankes in Suid Afrika ervaar vandag die wrange gevolge van die sukses van hierdie veldtog van die ANC en dit het nou ons beurt geword om tot aksie oor te gaan in ‘n proses van eendragtige verset op elke lewensterrein waar ons tans deur swartes onderdruk word. 

Om hierdie ideaal van eendragtige optrede te inisieer, stel ek voor dat die omvattende veldtog wat geloods word, Operasie BRAVO-SA genoem word.  Hierdie akroniem staan vir Operasie Blanke Regstellende Aksie in Verset teen Onreg in Suid Afrika.  Met hierdie akroniem as kapstok waarmee ‘n wye reeks versetorganisasies hulle kan identifiseer, laat dit die moontlikheid dat die onderskeie organisasies steeds kan voortgaan met dit wat hulle tans nastrewe sonder dat hulle afstand hoef te doen van bestaande grondwette en doelstellings.  Wat egter van kardinale belang is, is die feit dat wanneer ‘n bepaalde veldtog geloods word alle organisasies, selfs dié wat nie elke dag met ‘n onderhawige saak gemoeid is nie, deur ‘n sentrale kantoor per internet van die veldtog verwittig word sodat die onderskeie organisasies dan hulle lede daarvan op hoogte kan bring.  Dit sal dan daardie lede wat wel betrokke kan raak en in ‘n posisie is om ‘n bydrae tot blanke regstellende aksie te lewer, dit wel kan doen.  So ‘n inligtingstelsel sal dus die rol van ‘conscientising’ (bewusmaking) wat so effektief deur die ANC toegepas is ook vir die blankes in Suid Afrika kan vervul.  

Aangesien dit ongelukkig ‘n feit is dat die blankes in Suid Afrika en in die besonder ‘n groot deel van die Afrikanervolk, bang geword het vir konfrontasie en aktiewe verset, daar baie tyd en aandag gegee sal moet word om in kleingroepsverband binne die raamwerk van bestaande organisasies deur leiers voorligting gegee moet word aan blanke ouers en die jeug oor die noodsaaklikheid van verset, watter prosedures gevolg moet word asook die implikasies daarvan vir die vrywording van ons volk.   

*
Die operasie kan op mees effektiewe wyse op ‘n streeksbasis bedryf word.

Indien die voorgestelde Operasie BRAVO-SA as veldtog aanvaar sou word, wil ek voorstel dat ‘n lys van huidige pro-blanke regstellende aksie organisasies opgestel word en dat ‘n loodskomitee uit hulle geledere aangewys word wat hierdie saak deeglik sal beplan en so sal poog om een magtige versetbeweging vir die herstel en handhawing van blanke regte en waardes in Suid Afrika teweeg te bring.  Die kantooradministrasie, lokaliteit van die kantoor, personeelbehoefte en finansiering van die operasie sal deur die loodskomitee bepaal en uitgestippel word.

Indien lede van die Afrikanervolk via ‘n wye reeks van organisasies by Operasie BRAVO-SA betrokke sou raak, moet egter nooit uit die oog verloor word dat die handhawing en uitbouing van die christelike karakter, kulturele waardes en die ideaal van ‘n vrye onafhanklike Afrikanervolk steeds prioriteit nommer een moet bly.  Hierdie prioriteit impliseer verder dat van ons as Afrikaners offers gevra sal word in die stryd en verset wat op alle lewensterreine deur ons gevoer moet word ten einde die onderworpenheid aan die swart mag wat ons tans onderdruk, van ons af te werp.  Om sukses te behaal is dit nodig om by ons mense ‘n geroepenheid tuis te bring wat ingebed is in ons christelike beginsels wat lynreg staan teenoor die gewaande swart demokrasie wat gebaseer is op marxistiese materialisme, kommunisme, sosialisme en ateïsme.  Ons moet nooit uit die oog verloor dat ons hoë vlak van beskawing en buitengewone akademiese prestasies tot en met 1994 te danke was aan ons voorvaders wat met die Bybel in die wakis en met bloed, sweet en trane hierdie pragtige land van ons mak gemaak het en dikwels in hulle vryheidstrewe met hulle lewens daarvoor moes betaal.  Dit is gepas om die volgende strofes van uit die Bybel vir ons in hierdie verband as rigsnoer te neem nl.:  

1. Laat ons luister na wat Nehemia gesê het by die herbouing van die mure van Jerusalem soos dit opgeteken staan in Nehemia 4:14:  ‘Julle moenie bang wees vir hulle nie; dink aan die groot en gedugte Here en veg vir julle broers, julle seuns en julle dogters, julle vroue en julle huise.’

2. Ook Esegiël se profesie oor die herstel van die land van Israel is vir ons in ons stryd uiters relevant soos opgeteken in Esegiël 36:26, 27, 34 en 36.  Vers 26:  ‘En Ek sal julle ‘n nuwe hart gee en ‘n nuwe gees in julle binneste gee; en Ek sal die hart van klip uit julle vlees wegneem en julle ‘n hart van vlees gee.  Vers 27:  En Ek sal My gees in julle binneste gee en sal maak dat julle in my insettinge wandel en my verordeninge onderhou en doen.  En julle sal woon in die land wat Ek aan julle vaders gegee het; en julle sal vir My ‘n volk en Ek vir julle ‘n God wees.  Vers 34: ‘En die verwoeste land sal verwerk word in plaas dat dit ‘n wildernis is voor die oë van almal wat verby gaan.  Vers 35: ‘ En hulle sal sê hierdie land wat verwoes was, het geword soos die tuin van Eden; en die stede wat in puin gelê het en verwoes en afgebreek was, is versterk en bewoon.  Vers 36: ‘Dan sal die nasies weet wat rondom julle oorgebly het dat Ek, die Here, opgebou het wat afgebreek was, beplant het wat verwoes was; Ek, die Here, het dit gespreek en sal dit doen.’

Ten slotte is dit gepas om ons ten volle te vereenselwig met volgende strofe uit Die Stem:  ‘Ons sal antwoord op jou roepstem, ons sal offer wat jy vra, ons sal lewe, ons sal sterwe, ons vir jou Suid Afrika.’

